
	1. ՀՀ կադաստրի կոմիտե
	26.03.2024թ.

	
	N ՍԹ/4806-2024

	   1. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Տավուշի մարզ, համայնք Նոյեմբերյան, գյուղ Կողբ, 1-ին փողոց, 31/7 հասցեում գտնվող 11-041-0367-0010 կադաստրային ծածկագրով, արդյունաբերության, ընդերքօգտագործման և այլ արտադրական նպատակային նշանակության, արդյունաբերական օբյեկտների գործառնական նշանակության, 0.23634 հա մակերեսով հողամասի, 112.1 քմ մակերեսով պոմպակայանի, 24.9 քմ մակերեսով ենթակայանի, 35.2 քմ մակերեսով տնակի, 162.86 քմ մակերեսով ջրի տարողության, 2.86 քմ, 0.09 քմ և 0.15 քմ մակերեսներով պարիսպների նկատմամբ գրանցված է «ԽՈՐ ԱՐՄԱՏ» ՍՊԸ-ի սեփականության իրավունքը (անշարժ գույքի նկատմամբ իրավունքների պետական գրանցման N 24022023-11-0059 վկայական): Միաժամանակ տեղեկացնում ենք, որ նշված հասցեում գտնվող հողամասում առկա է 4.36 քմ մակերեսով կառուցված ինքնակամ շինություն:
   2. Նախագծին կից ներկայացված փաթեթում առկա՝ ՀՀ տարածքային կառավարման և ենթակառուցվածքների նախարարության ջրային կոմիտեի նախագահին «ԽՈՐ ԱՐՄԱՏ» ՍՊԸ-ի տնօրենի կողմից ուղղված գրության ցանկում առաջարկում ենք «N 24022023-11-0096» թվերը փոխարինել «N 24022023-11-0059» թվերով՝ հիմք ընդունելով իրավունքի պետական գրանցման տվյալները:
   3. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Տավուշի մարզ, համայնք Նոյեմբերյան, գյուղ Կողբ, 1-ին փողոց, 31/4, 31/5 և 31/6 հասցեներում գտնվող համապատասխանաբար 11-041-0370-0022, 11-041-0370-0019 և 11-041-0370-0012 կադաստրային ծածկագրերով, արդյունաբերության, ընդերքօգտագործման և այլ արտադրական նպատակային նշանակության, գյուղատնտեսական արտադրական օբյեկտների գործառնական նշանակության, 0.13285 հա, 0.10157 հա և 0.11289 հա մակերեսներով հողամասերի, 17.89 քմ մակերեսով, 17.48 քմ և 14.42 քմ մակերեսներով արտեզյան ջրհորերի նկատմամբ գրանցված է «ԽՈՐ ԱՐՄԱՏ» ՍՊԸ-ի սեփականության իրավունքը (անշարժ գույքի նկատմամբ իրավունքների պետական գրանցման N 05032021-11-0008, N 05032021-11-0027 և
N 05032021-11-0028 վկայականներ):
   Միաժամանակ հայտնում ենք, որ վերոնշյալ 11-041-0370-0022, 11-041-0370-0019 և 11-041-0370-0012 կադաստրային ծածկագրերով հողամասերն արտացոլված են կադաստրային քարտեզում, սակայն հողամասերի նպատակային և գործառնական նշանակությունները չեն համապատասխանում կադաստրային քարտեզի և
ՀՀ կառավարության 2006 թվականի ապրիլի 13-ի «Հայաստանի Հանրապետության Տավուշի մարզի Կողբի գյուղական համայնքի վարչական սահմանների նկարագիրը հաստատելու և Կողբի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 705-Ն որոշմամբ հաստատված N 3 հավելվածում ներկայացված հողաշինարարական հատակագծի տվյալներին, որոնց համաձայն՝ հողամասերի նպատակային նշանակությունը գյուղատնտեսական է, իսկ հողատեսքը՝ վարելահող:
   Վերոգրյալի հաշվառմամբ՝ առաջարկում ենք Նախագիծը շրջանառության մեջ դնել կադաստրային քարտեզում 11-041-0370-0022, 11-041-0370-0019 և 11-041-0370-0012 կադաստրային ծածկագրերով հողամասերի նպատակային և գործառնական նշանակությունները ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ հաստատված N 1 հավելվածի 7-րդ կետով սահմանված կարգով փոփոխելուց հետո՝ դրանք համապատասխանեցնելով իրավունքի պետական գրանցման տվյալներին:
   4. Նախագծի 5-րդ կետի 3-րդ ենթակետում «Գույքը Ջրային կոմիտեին ամրացնելուց հետո» բառերը փոխարինել «Գույքի նկատմամբ Հայաստանի Հանրապետության անվամբ սեփականության իրավունքի պետական գրանցում կատարելուց հետո» բառերով:
   5. Հաշվի առնելով այն հանգամանքը, որ Նախագծի 5-րդ կետի 2-րդ ենթակետում նշված գործառույթը տրամաբանորեն բխում է նույն կետի 3-րդ ենթակետում նշված գործառույթից, առաջարկում ենք հիշյալ ենթակետերը տեղափոխել՝ 2-րդ ենթակետը սահմանելով որպես 3-րդ, իսկ 3-րդ ենթակետը՝ որպես 2-րդ:






   6. Բացի այդ՝ հարկ ենք համարում նշել նաև, որ «Գնահատման գործունեության մասին» ՀՀ օրենքի (այսուհետ՝ Օրենք) 9-րդ հոդվածի 1-ին մասի 3-րդ կետի համաձայն՝ գնահատումը պարտադիր է պետական կամ համայնքային գույքը վարձակալությամբ հանձնելու դեպքերում՝ բացառությամբ պետական կամ համայնքային չկառուցապատված հողերի վարձակալության կամ կառուցապատման իրավունքով տրամադրելու դեպքերի: Օրենքի 6-րդ հոդվածի 1-ին մասի համաձայն՝ գնահատման օբյեկտներ են համարվում գույքը (անշարժ և շարժական), գույքի նկատմամբ սեփականության և այլ գույքային իրավունքները, ինչպես նաև քաղաքացիական իրավունքի այլ օբյեկտներ, որոնք Հայաստանի Հանրապետության օրենսդրությամբ կարող են հանդիսանալ քաղաքացիաիրավական շրջանառության օբյեկտներ, որոնց վերաբերյալ սահմանված են գնահատման ստանդարտներ:
	Ընդունվել է ի գիտություն։ 















Ընդունվել է։ «ԽՈՐ ԱՐՄԱՏ» ՍՊԸ-ը ի լրումն ներկայացրել է ճշգրտված  տեղեկանք։




Ընդունվել է ի գիտություն։ Նախագծի 5-րդ կետի 3-րդ ենթակետից հանվել է «գույքի հողամասերի արդյունաբերության, ընդերքօգտագործման և այլ արտադրական նշանակության» բառերը։Նախագծի վերը նշված լրամշակված կետով Ջրային կոմիտեի նախագահին հանձնարարվել է՝ Գույքը Ջրային կոմիտեին ամրացնելուց հետո ձեռնարկել համապատասխան գործընթացներ ձեռք բերված գույքի հողամասերի նպատակային նշանակությունը սահմանված կարգով՝ ջրային նպատակային նշանակության հողերի փոփոխելու ուղղությամբ։ Տվյալ փուլում հողամասերի նպատակային նշանակությունը փոխելը անարդյունավետ է, քանի որ Նախագծի ընդունումից հետո կրկին անհրաժեշտություն է առաջանալու դրանք փոփոխելու։


















 Ընդունվել է Նախագծի տվյալ կետը լրամշակվել է։



Չի ընդունվել։ Նախագծի 5-րդ կետի 2-րդ և 3-րդ ենթակետերով նախատեսվող գործընթացները հնարավոր է իրականացնել զուգահեռաբար, հետևաբար դրանց հերթականությունը սահմանելու անհրաժեշտություն չկա։ Միաժամանակ նախագծի 5-րդ կետի 2-րդ ենթակետով նախատեսված երկամսյա ժամկետը փոփոխվել է եռամսյա ժամկետի։
  
Ձեռք բերվող գույքի շուկայական արժեքի գնահատման հաշվետվությունը ներկայացված է Նախագծին կից փաթեթում, համաձայն որի գնահատումը իրականացվել է «Գնահատման գործունեության մասին» ՀՀ օրենքի և ՀՀ  գնահատման ստանդարտներին համապատասխան։


	2. Պետական գույքի կառավարման կոմիտե
	27.03.2024թ.

	
	N 01/10.5/1858-2024

	1․ Նախագծի 1-ին կետով նախատեսվում է․ «1. «Խոր Արմատ» սահմանափակ պատասխանատվությամբ ընկերությունից (այսուհետ՝ Ընկերություն) ձեռք բերել Տավուշի մարզի Նոյեմբերյան համայնքի Կողբ գյուղի 1-ին փողոց 31/4 հասցեում գտնվող 17.49 քառ. մետր մակերեսով շինությունը 0.13285 հա հողամասով՝ համապատասխանաբար 802 791 դրամ և 3 780 945 դրամ շուկայական արժեքներով, Կողբ գյուղի 1-ին փողոց 31/5 հասցեում գտնվող՝ 17.48 քառ. մետր մակերեսով շինությունը 0.10157 հա հողամասով՝ համապատասխանաբար 802 332 դրամ և 2 890 708 դրամ շուկայական արժեքներով, Կողբ գյուղի 1-ին փողոց 31/6 հասցեում գտնվող 14.42 քառ. մետր մակերեսով շինությունը 0.11289 հա հողամասով՝ համապատասխանաբար 661 878 դրամ և 3 212 879 դրամ շուկայական արժեքներով և Կողբ գյուղի 1-ին փողոց 31/7 հասցեում գտնվող 338.16 քառ. մետր մակերեսով շենքեր շինությունները 0.23634 հա հողամասով՝ համապատասխանաբար 25 555 943 դրամ և 1 312 6141 դրամ շուկայական արժեքներով (31/7 հասցեի հողամասի շուկայական արժեքը ներառում է նաև՝ 1 216 678 դրամ վճարման ենթակա հողամասի կադաստրային արժեքը) (անշարժ գույքի նկատմամբ իրավունքների պետական գրանցման վկայականներ N05032021-11-0008, N05032021-11-0027, N05032021-11-0028 7 N 24022023-11-0059)»։ Մինչդեռ Նախագծի հիմնավորման մեջ նշված է հետևյալը․ 
«Ընկերությունը դիմել է ջրային կոմիտեին առ այն, որ ի սկզբանե համաձայն չի եղել Ջրային կոմիտեի կողմից մրցույթային կարգով պատվիրված գույքի գնահատված արժեքով գույքը վաճառելուն և բանակցությունների արդյունքում է որոշում կայացրել և զիջումների գնալ՝ ակնկալվածից ավելի ցածր գնով վաճառել գույքը և պատրաստակամ է գործարքը ավարտին հասցնել իր կողմից պահպանելով 27.07.2021թ. կայացած քննարկման արդյունքում ձեռք բերված փոխադարձ համաձայնությունները պայմանով, որ գույքի վաճառքի գործարքից առաջացող հարկային պարտավորությունների չափով գումար կտրամադրվի ընկերությանը, կամ դրանք կզիջվեն (ընկերության 04.06.2023թ. գրությունը կցվում է)», որից հետևում է, որ գույքը Հայաստանի Հանրապետության կողմից պետք է ձեռք  բերվի շուկայական արժեքից ավելի ցածր գնով: Սակայն Նախագծի 1-ին կետից հետևում է , որ նույն այդ գույքը ձեռք է բերվում ոչ թե շուկայական արժեքից ցածր գնով, այլ՝ հենց շուկայական արժեքով, հետևապես անհիմն է նաև Նախագծի 2-րդ կետը՝ Գույքը շուկայական արժեքով Ընկերությունից ձեռք բերելու դեպքում պետական բյուջեից Ընկերությանը 8 473 964 դրամ ԱԱՀ և 7 624 738 դրամ շահութահարկ հատկացնելու համար։
Ավելին, Նախագծի 1-ին կետով նախատեսված է, որ Կողբ գյուղի 1-ին փողոց 31/7 հասցեում գտնվող 338.16 քառ. մետր մակերեսով շենքեր շինությունների 0.23634 հա հողամասի շուկայական արժեքն իր մեջ ներառում է նաև 1 216 678 դրամ վճարման ենթակա հողամասի կադաստրային արժեքը։ Մինչդեռ այս առումով հարկ է ընդգծել, որ «Հայաստանի Հանրապետության հողային օրենսգրքում լրացումներ և փոփոխություններ կատարելու մասին» 2005 թվականի հոկտեմբերի 4-ի թիվ ՀՕ-199-Ն օրենքի «Անցումային դրույթներ» վերտառությամբ 23-րդ հոդվածի 1-ին և 2-րդ մասերը սահմանում են հետևյալը. «Մինչև սույն օրենքի ուժի մեջ մտնելը պետական կամ համայնքային սեփականություն հանդիսացող հողերից օրենսդրությամբ սահմանված կարգով անհատույց (մշտական) օգտագործման կամ վարձակալության իրավունք ձեռք բերած և այդ իրավունքները գրանցած իրավաբանական և ֆիզիկական անձանց, ներառյալ՝ օրենսգրքի 118-րդ հոդվածի 4-րդ կետի հիմքով ձեռք բերված (բացառությամբ օրենսգրքի 60-րդ հոդվածով սահմանված հողամասերի)՝ սույն օրենքի ուժով սեփականության իրավունքով փոխանցվում են`
1) տնամերձ, այգեգործական, ինչպես նաև բնակելի տան կառուցման և սպասարկման համար հատկացված հողամասերը.
2) հասարակական և արտադրական օբյեկտների կառուցման և սպասարկման համար նախատեսված և սահմանված կարգով կառուցված, այդ թվում` կիսակառույց շենքերով, շինություններով զբաղեցված հողամասերը՝ անկախ շենքերի, շինությունների ավարտվածության աստիճանից:
2. Սույն հոդվածի 1-ին կետի 2-րդ ենթակետով սահմանված հողամասերը սեփականության իրավունքով անհատույց ձեռք բերելուց հետո հողամասի կամ դրա մասի առուվաճառքի, նվիրատվության, փոխանակման կամ իրավաբանական անձանց լուծարումից հետո նրա հիմնադիրներին (մասնակիցներին) հանձնման, այդ թվում` պարտատերերի պահանջների բավարարման կամ բռնագանձման հետևանքով հողամասի իրացման (այդ թվում՝ գրավառուի կողմից բռնագանձման հետևանքով հողամասը գրավատուից ձեռքբերման) դեպքում՝ անկախ այն հանգամանքից, թե հողամասը ձեռք է բերվել հատուցմամբ կամ անհատույց, ձեռք բերողը պետական կամ համայնքային բյուջե պետք է վճարի հողամասի տվյալ պահին գործող կադաստրային արժեքը:
Սույն կետով նախատեսված դեպքերում իրավունքների պետական գրանցումը մերժվում է, եթե ձեռք բերողը չի ներկայացնում հողամասի կադաստրային արժեքի վճարման անդորրագիրը:
Սույն կետի պահանջը չի տարածվում պետությանը կամ համայնքին օտարվող հողամասերի վրա:
Սույն կետի 1-ին ենթակետով նախատեսված հողամասերի վրա չի տարածվում օրենսգրքի 4-րդ հոդվածի 3-րդ կետի առաջին պարբերությամբ նախատեսված սահմանափակումը»:
Այսպիսով, վերը նշված օրենքի 23-րդ հոդվածի 2-րդ մասի ուժով, Հայաստանի Հանրապետությունն ազատված է Նախագծի 1-ին կետով նախատեսված՝ 0.23634 հա հողամասի շուկայական արժեքի մեջ ներառված 1 216 678 դրամ վճարման ենթակա հողամասի կադաստրային արժեքը վճարելու պարտավորությունից։
Ելնելով վերոգրյալից գտնում ենք, որ Նախագիծը վերանայման և լրացուցիչ հիմնավորման կարիք ունի։
	























Ընդունվել է ի գիտություն։ Ներկայացվում է պարզաբանում։
Ձեռք բերվող գույքի շուկայական արժեքը գնահատվել է «Գնահատման գործունեության մասին» ՀՀ օրենքի և ՀՀ  գնահատման ստանդարտների համապատասխան, և ձեռք բերվող գույքի շուկայական արժեքը ձևավորվել է անկախ դրա հողամասի կադաստրային աժեքի վճարված կամ չվճարված լինելու հանգամանքից։ Հաշվի առնելով նշվածը գտնում ենք, որ Նախագիծը վերանայման և լրացուցիչ հիմնավորման կարիք չունի։ Նախագծի հիմնավորման մեջ կատարվել է համապատասխան փոփոխություն։ 


	3. ՀՀ ֆինանսների նախարարություն
	04.04.2024թ.

	
	N 01/9-1/7307-2024

	1. Նախագծով առաջարկվում է ՀՀ Տավուշի մարզի Կողբ բնակավայրի Կողբի 1-ին փողոց 31/4, 31/5, 31/6 և 31/7 հասցեներում գտնվող, Նոյեմբերյան համայնքի խմելու ջրի մատակարարման համակարգի շենք-շինությունները, խորքային հորերը, դրանց շահագործման, սպասարկման ու պահպանման համար անհրաժեշտ հողատարածքները ձեռքբերելու նպատակով ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից հատկացնել 67.1 մլն դրամ դրամ, որից՝
·  16.3 մլն դրամ՝ գործարքից առաջացող ԱԱՀ ու շահութահարկի գծով հարկային պարտավորության և թվով 4 գույքերի իրավունքների պետական գրանցման ու նոտարական վավերացման համար,
· 50.8 մլն դրամ՝ թվով 4 գույքերի ձեռք բերման համար:
Այդ կապակցությամբ հայտնում ենք, որ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:
Վերոգրյալով պայմանավորված, ինչպես նաև հաշվի առնելով առաջին եռամսյակի արդյունքներով հարկային եկամուտների՝ պլանավորվածի համեմատ էական թերակատարումը, ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց՝ աշխատանքների ֆինանսավորման աղբյուր դիտարկելով ՀՀ 2024թ-ի պետական բյուջեով ՀՀ ՏԿԵՆ-ի գծով նախատեսված ընդհանուր հատկացումները՝ ելնելով աշխատանքների իրականացման առաջնահերթությունից:
2. Նախագծի 2-րդ կետով առաջարկվում է սահմանել, որ ընկերությանը հատկացվում է գումար նույն որոշման 1-ին կետով ձեռք բերվող շենքեր շինությունների և հողամասերի գործարքից առաջացող հարկային պարտավորությունները (8,473,964 դրամ ԱԱՀ և 7,624,738 դրամ շահութահարկ) վճարելու նպատակով:
Միևնույն ժամանակ, Նախագծին կից ներկայացված՝ Խոր Արմատ ՍՊԸ-ի գրությամբ առաջարկվում է սահմանել, որ խնդրո առարկա գործարքներից առաջացող հարկերի գումարներն ընկերությանը տրամադրվելու են որպես հարկային պարտավորությունների կատարմանն ուղղվող՝ պետական բյուջեից տրամադրվող գումարներ:
Վերոգրյալի կապակցությամբ, հայտնում ենք հետևյալը.
ա/ Հաշվի առնելով այն հանգամանքը, որ ապրանքների մատակարարման, աշխատանքների կատարման կամ ծառայությունների մատուցման գործարքների դիմաց հատուցվող գումարը, ըստ էության, արդեն իսկ իր մեջ պետք է ներառի նաև ԱԱՀ-ի գումարները՝ առաջարկում ենք Նախագծով առաջարկվող գործարքների իրականացման արդյունքում առաջացող ԱԱՀ-ի գումարները ներառել այդ գործարքների արժեքի մեջ: Վերոգրյալը նշանակում է, որ իրականացվող գործարքների համար հատուցվող արժեքի մեջ արդեն իսկ ներառված կլինեն նաև ԱԱՀ-ի գումարները և դրանց գծով ընկերությանը առանձին գումարներ հատկացնելու անհրաժեշտություն այլևս չի լինի:
բ/ Հաշվի առնելով այն հանգամանքը, որ շահութահարկը հարկային տարվա ընթացքում ընկերությունների կողմից իրականացված գործարքների արդյունքում տարեկան կտրվածքով հաշվարկվող հարկ է, ինչպես նաև հաշվի առնելով այն հանգամանքը, որ ընկերության կողմից առաջարկվել է խնդրո առարկա գործարքներից առաջացող հարկերի գումարներն ընկերությանը տրամադրել որպես հարկային պարտավորությունների կատարմանն ուղղվող՝ պետական բյուջեից տրամադրվող գումարներ՝ առաջարկում ենք քննարկել Նախագծով այնպիսի դրույթ սահմանելու նպատակահարմարության հարցը, որի համաձայն՝ խնդրո առարկա գործարքներից առաջացող շահութահարկի գումարներն ընկերությանը կտրամադրվեն գործարքների իրականացման հաշվետու տարվա շահութահարկի հաշվարկի ներկայացումից հետո:
Միևնույն ժամանակ, հայտնում ենք, որ ընկերության կողմից ներկայացված՝ շահութահարկի հաշվարկված գումարների ճշտության վերաբերյալ դիրքորոշում հայտնել չենք կարող անհրաժեշտ տեղեկատվության բացակայությամբ պայմանավորված:
Հաշվի առնելով վերոգրյալը առաջարկում ենք լրամշակել Նախագծի 2-րդ կետը:
















3. Ինչ վերաբերում է Նախագծում առկա խմբագրական բնույթի առաջարկներին, ապա հայտնում ենք, որ անհրաժեշտ է Նախագծի՝
ա/ գործարքից առաջացող ԱԱՀ հարկային պարտավորության գծով ծախսերը համամասնորեն բաշխել/ավելացնել հողի և գույքերի ձեռքբերման աժեքներին, իսկ շահութահարկի մասով առաջնորդվել սույն գրության 2-րդ կետի «բ» ենթակետի առաջարկով և ըստ այդմ խմբագրել Նախագծի հավելվածները: Բացի այդ, անհրաժեշտ է նաև միջոցառման «31013» դասիչը փոխարինել «31012» դասիչով: 
 բ/   N N 2 և 4 հավելվածներում արտացոլել «1139. ՀՀ կառավարության պահուստային ֆոնդ» ծրագրի «11001. ՀՀ կառավարության պահուստային ֆոնդ» միջոցառման բյուջետային ծախսերի տնտեսագիտական դասակարգման «Շենքների և շինությունների շինարարություն» հոդվածով նվազեցվող ֆինանսական ցուցանիշները:




գ/  համապատասխան հավելվածներից հանել «առաջին եռամսյակ» սյունակները, իսկ N 5 հավելվածի NN 1 և 2 աղյուսակներից հանել ինն ամսվա ոչ ֆինանսական արդյունքային կատարողական ցուցանիշները: 

	






















Ընդունվել է։
Նախագծով պահանջվող գումարը վերաբաշխվել է ՀՀ 2024 թվականի պետական բյուջեի 1004 «Ոռոգման համակարգի առողջացում» ծրագրի 31013 «Փոքր և միջին ջրամբարների կառուցում» միջոցառման համար հատկացված գումարներից՝ հաշվի առնելով աշխատանքների իրականացման առաջնահերթությունը։












Ընդունվել է մասամբ։
Կատարվել են համապատասխան խմբագրումներ՝ Նախագծի 1-ին կետում նշվել է որ արժեքների մեջ ներառված չէ ԱԱՀ։ 






Հաշվի առնելով Խոր Արմատ ՍՊԸ-ի ներկայացրած տեղեկատվությունը՝ համաձայն «Սահմանամերձ բնակավայրերում իրականացվող գործունեությունը հարկերից ազատելու մասին» ՀՀ օրենքի, ընկերությունը արտադրության մասով ազատված է ԱԱՀ-ի և շահութահարկի վճարներից, հետևաբար շահութահարկի մասով հարկային պարտավորությունն առաջանում է միայն նշված գործարքից, և նախագծով առաջարկվում է ներառել շահութահարկի գումարը, որը կազմում է 9,15 մլն դրամ։
Նախագծի փաթեթին կից ներկայացված է համապատասխան տեղեկատվությունը։ Որոշման ընդունման պարագայում Ջրային կոմիտեի և <<Խոր Արմատ>> ՍՊԸ-ի միջև օրենքով սահմանված կարգով կնքվելու է առուվաճառքի նոտարական պայմանագիր, որում կնախատեսվի նաև դրույթ՝ ընկերության կողմից գործարքից առաջացող հարկային պարտավորությունների մարման և գումարի չափը հավաստող հիմնավորումներ ներկայացնելու վերաբերյալ, ինչպես նաև սահմանված կարգով շահութահարկի հաշվետվությամբ ներկայացված գումարը 9,15 մլն դրամից պակաս լինելու պարագայում՝ տարբերությունը ՀՀ պետական բյուջե վերադարձնելու մասին։



Ընդունվել է մասամբ։
Կատարվել են համապատասխան խմբագրումները։




Նախագիծը լրամշակվել է և պահանջվող գումարները վերաբաշխել են ՀՀ 2024 թվականի պետական բյուջեի 1004 «Ոռոգման համակարգի առողջացում» ծրագրի 31013 «Փոքր և միջին ջրամբարների կառուցում» միջոցառման համար հատկացված գումարներից:


Կատարվել են համապատասխան խմբագրումները։


	4. ՀՀ պետական եկամուտների կոմիտեն
	28.03.2024թ.

	
	N 01/3-3/19310-2024

	ՀՀ պետական եկամուտների կոմիտեն քննարկել է «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու, գույք ձեռք բերելու, գույք ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չունենք։
Միաժամանակ տեղեկացնում ենք, որ ՀՀ հարկային օրենսգրքի 108-րդ հոդվածի 1-ին մասի 10-րդ կետին համապատասխան՝  շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում՝ հարկային պարտավորությունների կատարմանն ուղղվող՝ պետական կամ համայնքային բյուջեից տրամադրվող գումարները։

	Ընդունվել է ի գիտություն։













